ԱՄՓՈՓԱԹԵՐԹ
«Գերակա ոլորտում իրականացվող ներդրումային ծրագրի շրջանակներում ներմուծված (ներմուծվող) տեխնոլոգիական սարքավորումները, դրանց բաղկացուցիչ ու համալրող մասերը, հումքը և (կամ) նյութերը ներմուծման մաքսատուրքից ազատման արտոնությունից օգտվելու համար «ԱԼԵՔՍ ՏԵՔՍՏԻԼ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարարություն
2018-03-16, 01/2-1/4659-18
	Հայտին կից ներկայացված Ձև 2-ով նախատեսված ցանկի 12-րդ և 13-րդ տողերում ներկա​​​​յացված ԵԱՏՄ ԱՏԳ ԱԱ ծածկագրերը անհրաժեշտ է ներկայացնել տասը նիշի մակարդակով՝ համապա​տա​ս​խա​նեցնելով ԵՏՀ 2012 թվա​կանի հուլիսի 16-ի թիվ 54 որոշմամբ հաստատված ծածկագրերին:
	Ընդունվել է:
	Կատարվել են համապատասխան փոփոխություններ:

	2.
	ՀՀ ԿԱ պետական եկամուտների կոմիտե
2018-03-19, 01/3-2/13203-18
	Առաջարկում ենք հստակեցնել Որոշման հավելվածով հաստատված՝ Ձև № 2-ով հաստատ​վող՝ գերակա ոլորտում ներդրումային ծրագրի շրջանակներում ներմուծված (ներ​մուծվող) տեխնոլոգիական սարքավորումների, դրանց բաղկացուցիչ ու համալրող մասերի և (կամ) հումքի ու նյութերի ցանկի (այսուհետ` Ցանկ)  5-րդ, 7-րդ և 13-րդ տողերում նշված ապրանք​ների անվանումները: Մասնավորապես, Ցանկի վերոնշյալ տողերում ընդգրկված ապրանք​ների անվանումներն անհրաժեշտ է համապատասխանեցնել Եվրասիական տնտեսա​​կան հանձնաժողովի խորհրդի 2012 թվականի հուլիսի 16-ի թիվ 54 որոշմամբ հաստատ​ված` արտաքին տնտեսական գործունեութ​յան միասնական ապրանքային անվա​նացանկին, այդ թվում՝ վերջինիս համապատասխան Ցանկի վերոնշյալ տողերում նշված ծածկագրերի ավանումներն են. 

5402 49 000 0 ծածկագրին դասվող ապրանքի անվանումն է՝ թելեր՝ համալիր սինթե​տիկ (բացի կարի թելերից)՝ մանրածախ վաճառքի համար չբաժնեծրարված՝ ներառյալ 67 դտեքսից պակաս գծային խտությամբ սինթետիկ այլ միաթելեր՝ չոլորած կամ 50 ոլոր/մ-ից ոչ ավելի ոլորած, 

5402 33 000 0 ծածկագրին դասվող ապրանքի անվանումն է՝ թելեր՝ համալիր սին​թե​տիկ (բացի կարի թելերից)՝ մանրածախ վաճառքի համար չբաժնեծրարված՝ ներառյալ 67 դտեքսից պակաս գծային խտությամբ սինթետիկ մենաթելերի տեքստուրավորած թելեր պոլիեթերային,

4802 55 250 0 ծածկագրին դասվող ապրքանքի անվանումն է՝ գրելու, տպա​գրու​թյան կամ գծագրական այլ նպատակներով օգտագործվող ոչ կավճապատ թուղթ և ստվա​րա​թուղթ, և չծակոտած քարտեր ու թղթե ժապավեններ՝ գլանափաթեթներով կամ ցան​կա​ցած չափի ուղղանկյուն (ներառյալ քառակուսի) թերթերով, բացի 4801 կամ 4803 ապրան​քային դիրքերում ընդգրկված թղթից, ձեռքով կաղապարված այլ թուղթ և ստվարաթուղթ՝ մեխա​նիկական կամ քիմիկա-մեխանիկական եղանակով ստացված մանրաթելեր չպա​րու​նա​կող, կամ մանրաթելերի ընդհանուր զանգվածի այդպիսի մանրաթելերի 10%-ից ոչ ավելի պարունակությամբ, 1 մ²-ի համար 40 գ կամ ավելի, բայց 150 գ-ից ոչ ավելի զանգվածով գլանափաթեթներից 1 մ²-ի համար 60 գ կամ ավելի, բայց 75 գ-ից պակաս զանգվածով: 


	Ընդունվել է:
	Կատարվել են համապատասխան փոփոխություններ:

	3.
	ՀՀ միջազգային տնտեսական ինտեգրման և բարեփոխումների նախարարություն
2018-03-19, 01/06.3/941-18
	Առաջարկում եմ քննարկել նախագծով առաջարկվող արտոնության կիրառման նպատակահարմարությունը Հայաստանի Հանրապետության հետ առևտրի պայմանների պարզեցման համաձայանագրեր չունեցող երկրներից ներմուծվող ապրանքների համար:


	Չի ընդունվել։
	ՀՀ-ն չունի առևտրի իրականացման հատուկ (այդ թվում՝ արտոնյալ) ռեժիմներ այնպիսի երկրների հետ, ինչպիսին է, օրինակ, Չինաստանը, որը, համաձայն իրականացված մշտադիտարկմանը, հանդիսանում է այն հիմնական երկրներից մեկը, որտեղից ներմուծվում են գերակա ոլորտում իրականացվող ներդրումային ծրագրի շրջանակներում տեխնոլոգիական սարքավորումները, դրանց բաղկացուցիչ ու համալրող մասերը, հումքը և նյութերը։ Այսինքն՝ արտոնության տրամադրման շրջանակում չթույլատրելով ներմուծումը նաև Չինաստանից շատ դեպքերում անհնարին կլինի ընկերության կողմից իր ներդրումային ծրագրի իրականացումը։

Հաշվի առնելով վերոգրյալը՝ որպես այլընտրանք կարելի է սահմանափակում սահմանել այն երկրների նկատմամբ, որոնց հետ ՀՀ-ն չունի դիվանագիտական հարաբերություններ, ինչպես օրինակ Թուրքիա, Ադրբեջան և այլն։ Միաժամանակ, կարևորում ենք ՀՀ արտաքին գործերի նախարարության դիրքորոշումը տվյալ առաջարկության վերաբերյալ։

Միաժամանակ, հայտնում ենք, որ վերոնշյալ հարցն ավելի լայն քննարկման առարկա է։

Միաժամանակ, տեղեկացնում ենք, որ ԵԱՏՄ-ում շրջանառվում է Եվրասիական տնտեսական հանձնաժողովի 2009 թվականի նոյեմբերի 27-ի N130 որոշման 7.1.11-րդ կետով սահմանված կարգի փոփոխություն, որն ամիջականորեն կապված է ՀՀ կառավարության 2015 թվականի սեպտեմբերի 17-ի №1118-Ն որոշման հետ։ Նոր շրջանառվող կարգի համաձայն՝ հայտերի գնահատումն իրականացվելու է նոր ընթացակարգով, այն է՝ ներմուծվող ապրանքների նկատմամբ արտոնության տրամադրումը լինելու է ԵԱՏՄ անդամ բոլոր պետությունների համաձայնությամբ, քննարկվում են նաև ապրանքների ցանկերի ներկայացման և վերոնշյալին վերաբերող այլ հարցեր։

